
 

 

COUNTY BOROUGH OF BLAENAU GWENT 
 

REPORT TO: THE CHAIR AND MEMBERS OF THE PWYLLGOR 
GWAITH 

  
SUBJECT: PWYLLGOR GWAITH - DYDD MAWRTH, 15 

RHAGFYR 2020 DYDD MAWRTH, 15 RHAGFYR 2020 
  
REPORT OF:  
  

 

 
PRESENT: N. DANIELS (CADEIRYDD) 

 
 Councillors J. Collins 

D. Davies 
J. Mason 
J. Wilkins 
 

WITH:  
  
 
 

 
ITEM 
 

 
SUBJECT 

 
ACTION 

No. 1   CYFIEITHU AR Y PRYD 
 
Nodwyd na dderbyniwyd unrhyw geisiadau ar gyfer y gwasanaeth 
cyfieithu ar y pryd.  
  
 

 
 

No. 2   YMDDIHEURIADAU 
 
Ni dderbyniwyd unrhyw ymddiheuriadau am absenoldeb. 

  
 

 
 

No. 3   DATGANIADAU BUDDIANT A GODDEFEBAU 
 
Ni adroddwyd unrhyw ddatganiadau buddiant na goddefebau. 
  
 

 
 

  
EITEMAU ER PENDERFYNIAD - MATERION ADDYSG 

 



 

 

 

No. 4   CYNNIG YMGYNGHORI AR ADDYSG CYFRWNG CYMRAEG 
 
Rhoddwyd ystyriaeth i adroddiad y Cyfarwyddwr Corfforaethol 
Addysg. 
  
Dywedodd y Cyfarwyddwr Corfforaethol Addysg fod yr adroddiad 
yn gofyn am gymeradwyaeth y Pwyllgor Gweithredol i ymgynghori 
ar greu ysgol gynradd Gymraeg newydd gyda 210 lle yn 
Nhredegar/Cwm Sirhywi. Rhoddodd y Cyfarwyddwr Corfforaethol 
gefndir gweledigaeth Llywodraeth Cymru a’r strategaeth 
genedlaethol. 
  
Esboniodd y Cyfarwyddwr Corfforaethol Addysg y cafodd yr 
adroddiad ei ystyried gan y Pwyllgor Craffu Addysg a Dysgu 
ynghyd â Chynllun Strategol Cymraeg mewn Addysg (WESP) 
Blaenau Gwent 2017-20. Mae’r WESP yn gydnaws gyda 
fframweithiau strategol Llywodraeth Cymru a hefyd fframwaith 
strategol y Cyngor ar y Gymraeg ac amlinellodd y Cyfarwyddwr 
Corfforaethol flaenoriaethau strategol WESP fel y’u manylir yn yr 
adroddiad. 
  
Ychwanegwyd mai Blaenau Gwent yw’r unig Awdurdod yng 
Nghymru gyda dim ond un ysgol gynradd Gymraeg a phe byddai’r 
Cyngor yn penderfynu peidio cynyddu addysg Cymraeg, mai 
cwmpas cyfyngedig oedd ar gyfer twf a datblygu’r Gymraeg yn 
unol ag uchelgais Llywodraeth Cymru. Dywedodd y Cyfarwyddwr 
Corfforaethol hefyd fod pob awdurdod cyfagos eisoes wedi cynnal 
neu’n bwriadu cynnal ymgynghoriad ar ddarpariaeth gynradd 
Gymraeg yn eu hardaloedd eu hunain. 
  
Siaradodd y Cyfarwyddwr Corfforaethol Addysg ymhellach am yr 
adroddiad a chyfeiriodd Aelodau at bedair elfen allweddol y 
cynnig. Os caiff ei gymeradwyo, byddai amserlen yr ymgynghoriad 
yn dechrau ddydd Iau 17 Rhagfyr 2020 ac yn dod i ben ddydd 
Gwener 29 Ionawr 2021. Mae’r amserlen hon yn bodloni gofyniad 
cod Trefniadaeth Ysgolion Llywodraeth Cymru o fod yn ‘fyw’ dros 
20 diwrnod gwaith ysgolion. 
  
Dywedodd y Cyfarwyddwr Corfforaethol nad oedd unrhyw 
oblygiadau ariannol cyfalaf yn gysylltiedig gyda’r cynnig gan y 
dyfarnwyd cyllid o 100%. Dyfarnwyd mwy o gyllid cyfalaf gan 
Lywodraeth Cymru o Grant Cyfalaf Gofal Plant. Ychwanegodd y 
Cyfarwyddwr Corfforaethol y byddai goblygiadau i’r gyllideb 

 
 



 

 

refeniw yn gysylltiedig gyda’r cynnig yn y tymor canol i’r hirdymor 
ac y byddai angen cynyddu cyllidebau ysgolion unigol o flwyddyn 
ariannol 2023/2024. Byddai’r cyllid gofynnol yn cynyddu’n 
flynyddol wrth i’r ysgol dyfu i gapasiti. Byddai effaith ariannol 
gadarnhaol ar gludiant rhwng cartref ac ysgol gan na fyddai cludo 
disgyblion o ardaloedd Ebwy Fawr a Thredegar i Fro Helyg. 
  
Byddai’r effaith ariannol, pe cytunid ar y cynnig, yn cael ei 
gynnwys o fewn y Strategaeth Ariannol Tymor Canol. 
Ychwanegodd y Cyfarwyddwr Corfforaethol y cafodd y cyllid a 
gwariant refeniw ei fodelu dros 7 mlynedd a rhoddir y manylion yn 
atodiadau’r adroddiad. 
  
Ar wahoddiad yr Arweinydd, fe wnaeth y Cyfarwyddwr 
Corfforaethol Addysg amlinellu Atodiadau 3 a 4 sy’n rhoi manylion 
goblygiadau refeniw y cynigir a ffefrir. 
  
Diolchodd yr Aelod Gweithredol dros Addysg i’r Cyfarwyddwr 
Corfforaethol Addysg am y trosolwg manwl o’r adroddiad a’r 
atodiadau. Dywedodd yr Aelod Gweithredol fod yr adroddiad yn 
gofyn am gymeradwyaeth y Pwyllgor Gweithredol i symud ymlaen 
i ymgynghoriad i geisio barn rhanddeiliaid a chanfod os oes galw 
am ysgol Gymraeg newydd. 
Dywedwyd fod y Pwyllgor Craffu Addysg a Dysgu wedi cefnogi’r 
opsiwn a ffefrir. Gofynnwyd yno os y cynhelid yr ymgynghoriad ar 
draws y Fwrdeistref ac os byddai sesiwn arbennig i lywodraethwyr 
ar y cynnig. Roedd y Cyfarwyddwr Corfforaethol Addysg wedi 
cadarnhau y cynhelid yr ymgynghoriad ar draws y Fwrdeistref gan 
y byddai’n effeithio ar ein holl ddysgwyr. O ran sesiwn arbennig i 
lywodraethwyr, cadarnhawyd y byddai’r cais hwn yn cael ei 
gynnwys fel rhan o’r ymgynghoriad gan fod llywodraethwyr yn 
rhanddeiliaid allweddol ac yn ymgynghoreion statudol. 
  
Ychwanegodd y Cyfarwyddwr Corfforaethol Addysg y bu 
trafodaeth faith yn y Pwyllgor Craffu, fodd bynnag roedd 
cefnogaeth i symud ymlaen i ymgynghoriad ar y pwynt hwn. 
  
Nododd yr Arweinydd fod y Pwyllgor Craffu yn ymgynghorai 
statudol a gofynnodd os cafodd cyfarfod cynharach ei ystyried fel 
ymgynghoriad. Atebodd y Cyfarwyddwr Corfforaethol Addysg y 
byddai cyfarfod y Pwyllgor Craffu Addysg a Dysgu yn cael ei 
ystyried fel rhag-ymgynghoriad. Byddai Aelodau’r Pwyllgor Craffu 
yn cael cyfle i gyflwyno eu sylwadau yn ffurfiol fel rhan o’r 
ymgynghoriad, a fyddai’n cael ei adrodd yn ôl drwy’r broses 



 

 

ddemocrataidd ar yr amser priodol. 
  
Mewn ymateb i gwestiwn am pryd y cyflwynid yr adroddiad am 
benderfyniad pellach unwaith y cwblhawyd yr ymgynghoriad, 
cadarnhawyd y bwriedir cyflwyno’r adroddiad nesaf ym mis 
Chwefror 2021. 
  
Gofynnodd yr Arweinydd ymhellach sut y byddid yn cynnal yr 
ymgynghoriad yn unol â chanllawiau diogelwch oherwydd 
pandemig Covid-19. 
  
Atebodd y Cyfarwyddwr Corfforaethol Addysg y byddai’r rhan 
fwyaf o’r ymgynghoriad yn cael ei wneud yn rhithiol gydag 
elfennau bach wyneb i wyneb mewn amgylchedd diogel ac wedi’i 
reoli. Mae’r Cyngor yn derbyn ymgynghoriad ysgrifenedig drwy e-
bost neu’r post yn ogystal â drwy lwyfannau cyfryngau 
cymdeithasol. Nid yw’r Cyfarwyddwr Corfforaethol yn rhagweld 
unrhyw broblemau wrth gynnal yr ymgynghoriad gan y gellid 
gwneud y cyfan yn rhithiol. 
  
Rhoddodd yr Aelodau Gweithredol eu cefnogaeth i’r adroddiad a 
chyfeiriodd yr Aelod Gweithredol at yr opsiwn a ffafrir. Ar hynny 

  
PENDERFYNWYD derbyn yr adroddiad a chymeradwyo’r 
adroddiad, y dogfennau cysylltiedig a’r llwybr gweithredu. 
  
  
 


